
sandepli
og neytakjøt

Miðstovugarðurin á sandi
tlf. 220203 - 361057

Vit selja epli við MAGNSTØÐINA 
í Klaksvík leygardagin  21. nov.  

frá kl. 11.00 
neytakjøt í durasølu

Eisini selja vit eskjur við skornum neytakjøti í durasølu

20 kg fyri einans 1500 kr. 

Miðstovugarðurin selur í Klaksvík

Barbara Holm

Tórshavnar Kommuna sigur, 
at endamálið við avtaluni 
er at menna og skipa sam­
starv millum Tórshavnar 
kommunu og Fróðskapar­
setur Føroya við støði í 
visjónini hjá Tórshavnar 
kommunu og endamálinum 
hjá Setrinum. Ætlanin er 
í stigum at víðka um sam­
starvið til eina røð av evnum/
økjum.

Setrið hevur sum visjón, 
at tað skulu verða 1.500 les­
andi á Setrinum um 10 ár, 
móti teimum umleið 800 í løt­
uni. Sum mál at verða altjóða 
universitetsbýur hevur Tórs­
havnar kommuna í visjónini 
ásett, at høvuðsstaðurin er 
virkin við nýggjum og menn­
andi útbúgvingartilboðum 
og dygdargóðum altjóða 
granskingarumhvørvi.

Við hesi avtalu verða 
lunnar lagdir undir eitt lang­
tíðarsamstarv við eini røð av 

perspektivum, ið eru áhuga­
verd bæði fyri Setrið og Tórs­
havnar kommunu.

Universitetskampus 
fyrst á skrá
Í fyrstu atløgu er tað mest 
týðandi at gera eina ætlan 
fyri eitt universitetskampus, 
har alt útbúgvingarliga og 
granskingarliga virksemi 
Setursins verður savn­
að, kanska eisini við at­
knýttum lestraríbúðum og 
granskaraíbúðum, siga Tórs­
havnar Kommuna og Fróð­
skaparsetrið í tíðindaskrivi. 

Sama dag, sum avtalan 
varð undirskrivað, hevur 
landsstýrið boðað frá íløg­
um á 8 milliónir krónur í uni­
versitetskampus. Setrið og 
kommunan fara nú saman av 
álvara í eina tilgongd at gera 
eina býarskipanarætlan, 
soleiðis at tað ber til hjá 
Setrinum at menna eitt 
universitetskampus við 
Debesartrøð og á Frælsinum, 

eisini við møguleikum at 
víðka universitetsøkið við 
tíðini.

Heðin Mortensen og 
Sigurð í Jákupsstovu eru 
báðir sannførdir um, at sam­
starvsavtalan er eitt avger­
andi stig á leiðini til at menna 
Setrið og lestrarumhvørvið 
sum heild í Havn.

– Samstarvsavtalan sam­
an við signalinum, sum 
landsstýrið hevur sent í 
morgun, har universitets­
kampus loksins er komið 
á skrá í landspolitisku 
skipanini, eru bestu for­
treytir fyri, at ætlanin um 
universitetskampus nú verð­
ur veruleiki, siga Tórshavnar 
Kommuna og Fróðskapar­
setrið í tíðindaskrivi. 

Tilmæli um býarskipanar­
ætlan um kampusøkið skal 
verða liðugt um ársskiftið.

barbara@sosialurin.fo

Í dag hava borgarstjórin í Tórshavnar kommunu, 
Heðin Mortensen, og Sigurð í Jákupsstovu, rektari 

á Fróðskaparsetri Føroya, skrivað undir eina 
samstarvsavtalu, sum leggur lunnar undir eitt 

framtíðar universitetskampus í Havn. Samstundis 
hevur landsstýrið sett 8 milliónir krónur av í 
fíggjarlógini til júst eitt universitetskampus

Ferð sett á universitetskampus
bæði hjá land og kommunu

Savnsmynd


